
Słowo tydźenja je z pjera Lubiny Hajdukoweje.

POBRACHOWAĆ

a)  něšto přepytować
b)  so dokładnje wobhladować
c)  falować

Prawa je wotmołwa c.

Serbsce mamy wjacore rjane wurazy za to, zo něčeho njeje. Najběžniši drje je werb pobrachować, z 
kotrymž móžemy falować narunać. Jeli pak dźe wo začuća, bych prajiła, zo klinči lěpje, hdyž praju, zo mi 
faluješ hač zo mi pobrachuješ.

Takle móžeš to tež prajić
falowaćip, njepředležećip, na něčim je nuzaip, na něčim klacaip

prědku a zady falować/njedosahać (wšudźe falować, přemało być) 
na fal/ kónc hić (něšto póčnje pobrachować)

Připódla prajene
Brach, słowo, kotrež tči w pobrachować, woznamjenja njedostatk. Móžeš měć ćělny brach a snano być 
ćělnje zbrašeny. Abo jewja so brachi w towaršnostnej situaciji, štož rěka, zo njeje wšo w porjadku a tajke, 
kajkež měło być.

Přikłady z rěčneho korpusa 
So wě, zo pobrachuje prědku a zady, wabjenski material runje tak kaž běžne honorarowe dochody. 
(Rozhlad. Časopis za serbski kulturu, lětnik 41; 1991)
Ćešo za nas je zawěsćić, zo dźěći cyły dźeń serbšćinu słyša. Za to pobrachuja nam pěstowarki.  
(Serbske Nowiny 2007, oktober-december)
Štož nimaš, ći pobrachuje. (Jurij Krawža, Módre listy, Budyšin 1962)


